Car(ta) cessionis et loci positionis

1225 giugno 28 o 29, Como, "in domo in qua habitant domina Faldiana et Ottobonus"
Faldiana del fu Croto "de Cabio", vedova di Boccacio "de Calderario", di Como, cede al figlio Ottobono una serie di crediti in denaro e natura a lei a vario titolo spettanti; e riceve da lui la somma di quarantanove lire e diciotto soldi di denari nuovi. 
Originale in ASMi, P, cart. 105, n. 91 (su camicia; sul  verso  n. 98) [A].

Edizione:  BRENTANI, Codice II, CIV (con data 1225 giugno 28).
Pergamena in buono stato di conservazione: solo un piccolo taglio del tutto ininfluente nel margine superiore e qualche macchia di umidità nell'angolo superiore sinistro.  Tracce di rigatura e marginatura. Foro di filza fra le righe quattordicesima e quindicesima.  Sul  verso, di mano coeva, "Isti den(arii) possunt exigi"; data e numerazione d'archivio moderne.

Incongruenza fra gli elementi della datazione: nel 1225 il 29 giugno cadeva in domenica.
Il dettato è qualche volta scorretto, specie nelle concordanze, e alcune parole - in particolare nomi propri - appaiono scritte in forme varie.

(SN) Anno dominice incar(nacionis) milleximo ducenteximo vigeximo quinto, die sabati penultimo mensis iunii, indic(ione) terciadecima.  Domina Faldiana relicta | quondam ser Bocacii de Calderario de civitate Cumana et filia quondam ser Croti de Cabio posuit in suum locum Ottobonum, filium suum et predicti | quondam ser Bocacii, similiter de Cum(is), nominative de illis libris tredecim et sol(idorum) quatuor denariorum novorum quos Anricus filius quondam Dominici Bonfrassi et Redulfus | filius quondam Iohannis Ravaroli, consules et in antea co(mmun)is de Cabio, nomine ipsius co(mmun)is predicto quondam ser Bocacio dare fuerant obligati per breve unum traditum | per Ubertum de Hostano iudicem, et de quibus denariis tenebatur fideiussorio nomine suprascripto ser Bocatio Cabius filius quondam Nigronis de Fontana et Iohannes filius quondam Amici de | Madiis et Anselmus filius quondam Beroldi de Madiis et Iohannes filius suprascripti ser Croti, omnes de Cabio.  Et de illis sol(idis) quadraginta et quatuor et medio denariorum novorum quos Iohannes | filius Dominici Arduini de Bruçella eidem quondam ser Bocacio dare tenebatur (a) per breve unum traditum per Iohannem Lufam notarium (b), et de quibus denariis ei tenebatur fide|iussorio nomine Iacobus filius quondam Lafranci de Buino de Morbio de Supra.  Et de illis sol(idis) vigintiduobus et medio denariorum novorum quos Oldradus filius quondam Laurentii | de Peli de Mugio suprascripto quondam ser Bocatio dare tenebatur per breve unum traditum per suprascriptum Iohannem Luffam, et de quibus denariis fideiussorio nomine tenebatur suprascriptus Iacobus de | Buino.  Et de illis sol(idis) vigintitribus denarioum novorum quos Anricus filius quondam Carnevarii de Ferradino de Vacallo eidem ser Bocacio dare tenebatur per breve unum tradi|tum per suprascriptum Ubertum de Hostano (c), et de quibus denariis Iohannes Spiavaca de Vacallo eidem ser Bocacio tenebatur fideiussorio nomine.  Et de illis libris tribus et sol(idis) octo denariorum novorum quos Lan|dulfus filius quondam Spacii de Plovio de Stabio eidem ser Bocacio dare tenebatur per breve unum traditum per Stephanum Maçalem iudicem de Macio, et de quibus denariis tenebatur fideiusso|rio nomine Petrus filius quondam Iohannis de Laude de Stabio.  Et de illis libris tribus et sol(idis) septem denariorum novorum quos Bonafemina uxor quondam Girardi de Montefrigido de Calderario suprascripto | quondam ser Bocacio dare tenebatur per breve unum traditum per suprascriptum Iohannem Luffam, et de quibus denariis ei tenebatur fideiussorio nomine Gandulfus filius suprascriptorum Girardi et Bonefemine | de Calderario.  Et de illis libris quatuor et sol(idis) novem denariorum novorum quos Ardericus filius quondam Ambroxii de Negregnano de Morbio de Subtus eidem quondam ser Bocacio dare tenebatur per | breve unum traditum per suprascriptum Iohannem Luffam, et de quibus denariis ei tenebatur fideiussorio nomine Otto de Negregnano et Ambroxius filius suprascripti Arderici, omnes de Morbio de Subtus.  De quibus | vero denariis omnibus et de eorum disspendio et guidar(dono) facto et facturo predicta domina Faldina habebat locum et iura contra suprascriptos debitores et fideiussores et eorum res et bona a predicto | Ottobono filio suo et a Coldera eius fratre et filio suprascripti quondam ser Bocacii pro iure suo et dote sua, sicut ibi manifeste apparebat per car(tam) unam traditam per suprascriptum Iohannem Luffam notarium. | Et eundem Ottobonum in suum locum posuit de illis libris sedecim denariorum novorum et stariis duobus frumenti et quartario uno castanearum pistarum quos Belotus filius suprascripti quondam ser Croti de Cabio | eidem domine Faldiane dare fuerat obligatus per breve unum traditum per Iacobum de Porta Monasterio notarium; et de illis libris quinque denariorum novorum quas ipse Belotus et Anricus eius frater | eidem Ottobono ad partem suprascripte domine Faldiane dare tenebatur per breve unum traditum per Iacobum de Romano notarium.  Preterea eum in suum locum posuit de omni guidar(dono) et disspendio curso | et facto et quod de cetero fiet et curret pro ipsis denariis omnibus; et eidem Ottobono cessit et dedit omnia iura et omnes r(ati)o(n)es et actiones personales et reales, utiles et directas sibi | pertinentes et co(m)petentes et pertinentia et co(m)petentia contra suprascriptos debitores et fideiusores, et contra eorum res et bona, et contra detinentes et tenentes de rebus et bonis eorum pro suprascriptis | denariis et pro eorum disspendio et guidar(dono) quod factum est et fiet pro suprascriptis denariis; ita ut in eius loco sit et succedat de ipsis denariis omnibus et de omni disspendio et guidar(dono) quod factum est et fiet pro ipsis denariis, | <et> utatur et uti possit et exercere de omni suo iure et actione et r(ati)o(n)e ad petendos et exigendos suprascriptos omnes denarios et blavam et castaneas et eorum dispendium et guidar(donum) factum et facturum pro ipsis | denariis sicut predicta domina Faldiana utebatur et uti et exercere poterat ante hunc cessionis et loci positionis contractum.  Et post hanc cessionem et loci (e) possitionem confessa fuit et contenta | predicta domina Faldiana se recepisse a predicto Ottobono libras quadraginta et novem et solidos decem et octo denariorum novorum bonorum, remota omni exceptione non numerate peccunie et omni alia | occasione et exceptione remotis.  Quia sic inter eos convenit.  Actum Cum(is), in domo in qua habitant predicta domina Faldiana et Ottobonus.  Predicti contrahentes hanc car(tam) ut supra legitur fieri ro|gaverunt.
Interfuer(unt) ibi testes Frasus filius quondam Martini de Leçeduno testor de Cum(is) et Guilielmus Pristinarius filius quondam Iohannis de Ronco et Ubertus filius quondam Arnoldi de Sancto Abon|dio, de Cum(is) omnes; et pro notariis Stephanus filius quondam Iohannis Maçalis de Macio et Ugetus eius filius de Cum(is).

(SN)  Ego suprascriptus Ugetus notarius interfui et subscripsi.
(SN)  Ego Stephanus iudex filius quondam Iohannis Mazal(is) huic traditioni interfui et subscripsi.

(SN)  Ego Albertus qui dicor de Calderario notarius et iudex filius quondam ser Bertrammi de Calderario Cuman(us) civis hanc car(tam) tradidi et scripsi.         
(a)  Segue espunto e depennato  fideiussorio no(m)i(n)e.          (b) -m corretta da altra lettera.          (c) H- corretta da altra lettera, forse c.          (d) -d- corretta da  s.          (e) loci pare corretto su altra parola.
(R.P.C.) 
